
TRAPU ZAHARRAK  

 

 

Egunez trapu biltzen 

gabean dantzan lehertzen   
beti umore onean 
degu pasatzen, 
eta goizean goiz 
kalean irten da 
lo goxoan daudenak 
esnatzen dira. 
 

 
Trapu trapu zaharrak! 
 

 
Atera atera, trapuak saltzera 
nik erosten ditut 
modu onean 
arditian prakak kuartuan albarkak 
ta burni zaharrak txanponean 
 



Erosten ditut trapuak 
praka zahar urratuak 
gona gorri zaharrak eta 
atorratxuak. 
Jo zak zurrumuzki 
atabal soinu 
dantzan egiteko 
beti erana. 
 

Eltze elbarriturik 
pertza zulorik duenik 
arran parrillik edo 
trebera zaharrik. 
Inork saltzeko badauka 
librako txanponean 
Ramon Batistak 
erosten ditu. 

(Testua eta musika: J. M. Iparragirre 

 

 

 

 

 

 

 

 

 

 



                  

 

GERNIKAKO ARBOLA   

Gernikako arbola 
da bedeinkatua, 
euskaldunen artean 
guztiz maitatua. (bis) 
Eman (e)ta zabal (e)zazu 
munduan frutua! 
Adoratzen zaitugu, 
arbola santua! (bis) 
 
Mila urte inguru da 
esaten dutela 
Jainkoak jarri zuela 
Gernikako arbola. (bis) 
Zaude, bada, zutikan, 
orain da denbora! 
Eroritzen bazera 
arras galdu gera! (bis) 
 

 

 



 
Ez zera eroriko, 
arbola maitea, 
baldin portatzen bada 
Bizkaiko Juntea; (bis) 
Laurok hartuko degu 
zurekin partea 
pakean bizi dedin 
euskaldun jendea. (bis) 
 
Betiko bizi dedin 
Jaunari eskatzeko 
jarri gaitezen danok 
laster belauniko (bis) 
Eta bihotzetikan 
eskatu ezkero 
arbola biziko da 
orain eta gero. (bis)   

(Testua eta musika: J. M. Iparragirre) 

 

   

 

 

 

 

 

 

 

 



 

AGUR EUSKAL HERRIARI 
 
Gazte gaztetandikan 
herritik kanpora, 
estranjeria aldean 
pasa det denbora. (Bis) 
Herrialde guztietan 
toki onak badira, 
baina bihotzak dio: 
"Zoaz Euskal Herrira". (Bis) 
 
Agur nere bihotzeko 
amatxo maitea! 
Laster etorriko naiz 
kontsola zaitea. (Bis) 
Jaungoikoak, ba, nahi du 
ni urez joatea; 
ama zertarako da 
negar egitea? (Bis) 
 

 



 
Lur maitea hemen uztea 
da negargarria. 
Hemen gelditzen dira 
ama ta herria. (Bis) 
Urez noa ikustera, 
bai, mundu berria; 
oraintxe, bai, naizela, 
errukigarria. (Bis) 

(Testua eta musika: J. M. Iparragirre) 

 

 

 

 

 

 

 

 

 

 

 

 

 

 

 

 



 

SAGARRARI JO ­ ALDAPEKO SAGARRAREN.. 
 
Aldapeko sagarraren 
adarraren puntan 
puntaren puntan 
txoria zegoen kantari. 
 
Xiru­liruli, xiru­liruri, 
nork dantzatuko ote du 
soinutxo hori? 
 
Zubiburu zelaieko 
oihanaren zolan, 
zolaren zolan, 
lili bat bada beilari. 
Xiru­liruli, xiru­liruri, 
nork bilduko ote du 
lili xarmant hori? 
 
Mende huntan jasan dudan 
bihotzeko pena, 
penaren pena, 
nola behar dut ekarri? 
Xiru­liruli, xiru­liruri, 
zuk maitea hartzazu ene pena hori! 

 

 

 



 

HUNGARIAR KALDEREROEN KOROA 

Zein ederra, zein xarmanta 

Urolako Lurra ta Hiriak 

Herri jator, Urretxuarra 

Agurtuz dugu atsegina 

 

Hungariako kaldereroak gara 

Etorririk Zumarragara 

Laster Momok argituko digu 

nahiz eguna nahiz eta gaua 

 

Inauteri alaiaren iragarle gu gara 

Bai atsegina eta algara 

 

Haizak/n, jozak/n, jozak/n 

 

Zein ederra, zein xarmanta 

Urolako Lurra ta Hiriak 

Herri jator, Urretxuarra 

Agurtuz dugu atsegina 


